
നക്ഷത്ര ചിഹ്നം ഇല്ലാത്ത ചോദ്യം നം. 3084 25-06-2024 - ൽ മറുപടിയ്ക്

ഫിഷറീസ് മാനേജ്മെന്റ് കൗണ്‍സിലിന്റെ പ്രവര്‍ത്തനങ്ങളുടെ രൂപരേഖ

ചോദ്യം ഉത്തരം

ശ്രീ. കെ.വി.സുമേഷ്
ശ്രീ സജി ചെറിയാൻ

(മത്സ്യബന്ധനം, സാംസ്കാരികം, യുവജനകാര്യ വകുപ്പ് മന്ത്രി)

(എ)

കെ.എം.എഫ്. ആര്‍. ആക്ട് പ്രകാരം സംസ്ഥാന,
ജില്ല, ഗ്രാമ തലങ്ങളില്‍ ഫിഷറീസ് മാനേജ്മെന്റ്
കൗണ്‍സിലുകള്‍ രൂപീകരിച്ചിട്ടുണ്ടോ; എങ്കില്‍
ആയതിന്റെ പുരോഗതി അറിയിക്കാമോ;

(എ) സമുദ്ര മത്സ്യബന്ധനത്തിന്റെ ഫലപ്രദമായ
നടത്തിപ്പിനും നിരീക്ഷണത്തിനുമായും

കെ.എം.എഫ്.ആര്‍. ആക്ടിലെ വ്യവസ്ഥകള്‍

ഫലപ്രദമായി നടപ്പിലാക്കുന്നതിനും വേണ്ടി ടി ആക്ട്

2017-ല്‍ ഭേദഗതി ചെയ്ത് നിര്‍ദ്ദിഷ്ട ഗസറ്റ്
വിജ്ഞാപനം വഴി ഒരു ത്രിതല സംവിധാനമായി
ചുവടെ ചേര്‍ക്കുന്ന ഫിഷറിസ് മാനേജ്മെന്റ്
കൗണ്‍സിലുകള്‍ രൂപീകൃതമായിട്ടുണ്ട്.

എ. ഫിഷിംഗ് വില്ലേജ് മാനേജ്മെന്റ്

കൗണ്‍സില്‍

ബി. ജില്ലാ ഫിഷറീസ് മാനേജ്മെന്റ്

കൗണ്‍സില്‍

സി. സംസ്ഥാന ഫിഷറീസ് മാനേജ്മെന്റ്

കൗണ്‍സില്‍

അപ്രകാരം സംസ്ഥാന തലത്തില്‍ സ്റ്റേറ്റ് ഫിഷറീസ്
മാനേജ്മെന്റ് കൗണ്‍സില്‍ (എസ്.എഫ്.എം.സി) 9
തീരദേശ ജില്ലകളില്‍ ജില്ലാതല മാനേജ്മെന്റ്
കൗണ്‍സിലുകള്‍ (ഡി.എഫ്.എം.സി) 222
മത്സ്യഗ്രാമങ്ങളില്‍ 211 മത്സ്യഗ്രാമങ്ങള്‍ കേന്ദ്രീകരിച്ച്
ഫിഷിംഗ് വില്ലേജ് മാനേജ്മെന്റ് കൗണ്‍സിലുകളം
രൂപീകരിച്ച് സര്‍ക്കാര്‍ ഉത്തരവായിരുന്നു.
ബാക്കിയുള്ള പതിനൊന്ന് മത്സ്യഗ്രാമങ്ങള്‍ക്കും

വില്ലേജ് മാനേജ്മെന്റ് കൗണ്‍സില്‍
രൂപീകരിക്കുന്നതിന് നടപടി സ്വീകരിച്ചു വരുന്നു.

(ബി)
കൗണ്‍സിലിന്റെ പ്രവര്‍ത്തനങ്ങളുടെ രൂപരേഖ
നൽകാമോ;

(ബി) കൗണ്‍സിലുകളുടെ അധികാരങ്ങളും കര്‍ത്തവ്യങ്ങളും

പ്രവര്‍ത്തനങ്ങളും സംബന്ധിച്ച വിശദാംശങ്ങള്‍
അനുബന്ധം (1) ആയി ചേര്‍ത്തിരിക്കുന്നു.

(സി)

കൗണ്‍സില്‍ തീരദേശ മേഖലയ്ക്ക് എന്തെല്ലാം
ഗുണങ്ങളാണ് ഉണ്ടാക്കുകയെന്ന്
വിലയിരുത്തിയിട്ടുണ്ടോ; വിശദാംശം ലഭ്യമാക്കാമോ?

(സി) ഫിഷിംഗ് വില്ലേജ് മാനേജ്മെന്റ് കൗണ്‍സില്‍, ജില്ലാ
ഫിഷറീസ് മാനേജ്മെന്റ് കൗണ്‍സില്‍, സംസ്ഥാന

ഫിഷറീസ് മാനേജ്മെന്റ് കൗണ്‍സില്‍ തുടങ്ങിയ
ത്രിതല കൗണ്‍സിലുകള്‍ മത്സ്യത്തൊഴിലാളികളുടെ

പങ്കാളിത്തം ഉറപ്പാക്കിയാണ് കേരളത്തില്‍

രൂപീകരിച്ചിട്ടുള്ളത്. ആയതിനാല്‍

മത്സ്യത്തൊഴിലാളികള്‍ക്ക് അവരുടെ വിവിധ
വിഷയങ്ങള്‍ ചര്‍ച്ച ചെയ്യുന്നതിനും അതിന്‍മേല്‍
തീരുമാനം കൈക്കൊള്ളുന്നതിനും കഴിയുന്നു. ത്രിതല
കൗണ്‍സിലുകള്‍ക്ക് പരിഹാരം കണ്ടെത്താന്‍

കഴിയാത്തതായ വിഷയങ്ങള്‍ സര്‍ക്കാരിന്റെ
ശ്രദ്ധയില്‍ കൊണ്ടുവരുന്നതിനും സാധിക്കുന്നു.
ഇന്ത്യയില്‍ തന്നെ ആദ്യമായാണ് ജനപങ്കാളിത്തം

ഉറപ്പാക്കിക്കൊണ്ടുള്ള ടി ത്രിതല സംവിധാനം
രൂപീകരിച്ചിട്ടുള്ളത്. കൂടാതെ കൗണ്‍സിലുകള്‍ മുഖേന
തീരദേശ മേഖലയില്‍ നടത്തിവരുന്ന

ബോധവല്‍ക്കരണത്തിന്റെ ഭാഗമായി
മത്സ്യസമ്പത്തിന്റെ സംരക്ഷണത്തിന്റെ ആവശ്യകത,
മത്സ്യസമ്പത്ത് സംരക്ഷിക്കുന്നതിന് സ്വീകരിക്കേണ്ട
നടപടികള്‍, മത്സ്യബന്ധന യാനങ്ങളില്‍
സൂക്ഷിക്കേണ്ട സുരക്ഷാ ഉപകരണങ്ങള്‍,
മത്സ്യബന്ധനത്തില്‍ പാലിക്കേണ്ടതായ നിയമങ്ങള്‍
തുടങ്ങിയ വിഷയങ്ങളില്‍ അവബോധം
സൃഷ്ടിക്കുന്നതിന് മുന്‍കൈയെടുക്കുന്നു. കേരളത്തിന്റെ

സമ്പദ്ഘടനയില്‍ സുപ്രധാന പങ്ക് വഹിക്കുന്ന
മത്സ്യസമ്പത്തിന്റെ സംരക്ഷണം ഉറപ്പാക്കുന്നതിനും
മത്സ്യമേഖലയിലെ അശാസ്ത്രീയമായ മത്സ്യബന്ധന

രീതികള്‍ ഒഴിവാക്കി ഭാവി തലമുറയ്ക്കും
ഉപയോഗപ്രദമാകുന്ന തരത്തിലാണ് ടി ത്രിതല
സംവിധാനം പ്രവര്‍ത്തിക്കുന്നത്. ത്രിതല
കൗണ്‍സിലുകളുടെ പ്രധാന കര്‍ത്തവ്യമായ

ഫിഷറീസ് മാനേജ്മെന്റ് പ്ലാന്‍ തയ്യാറാക്കുന്നതിന്
പ്രാരംഭ പ്രവര്‍ത്തനങ്ങള്‍ ആരംഭിച്ചിട്ടുണ്ട്.
ആയതിന്റെ പൂര്‍ത്തീകരണത്തോടുകൂടി ഓരോ വില്ലേജ്
തലത്തിലുമുള്ള പ്ലാന്‍ തയ്യാറാവുകുയും ആയത്

മത്സ്യത്തൊഴിലാളികള്‍ക്ക്

പ്രയോജനപ്പെടുന്നതുമാണ്.

സെക്ഷൻ ഓഫീസർ

